
Inosuttolutit, immaKâ pitaKavutit Facebookkimik. Pimmagiuvuk KaujimagiaKanninik pitsatujumma-
gimmik KaujimajaugiaKangitutit. Tamanna pimmagiujuk imminik ammalu ilauttitatit ilannâtit ilatillu 
pilukattautailiKullugit. Ottugagiamut atuKattajannik inuttigut, Kinilaugit imminik. Kinilauguk atet 
ubvalu atuKattajait Kagitaujatigut takugasuallutit adjinguannik, Kaujigatsanik, ubvalu 
uKâlaKatigigunnatatit sakKigajammangâta.

TakujaugiaKangitut ÂkKitausot
ÂkKitausot ilonnagalanginnik atuttaugunnatuni ammalu atuttaugunnatut adjigegalammata.  
TamâneKattajut nalunaikkutait takutitsijut sunanik atuttaugialinnik, ubvalu una atuttaugunnatuk:

Atâni ‘atuttaugunnatut’ pitaKavuk pitjutigillugit atuttaugunnatut aulasotit.  Takutsauningit ikpiniaguset 
âkKitausot asiangutillugit facebookkimi, atuttaugunntut takujaugiaKangitunik taimailingatsainaniattut.

Facebookkikut ÂkKitaugunnatut
Asiangutitsigiamut âkKitausoni, nenilauguk âkKitausot Kulânejuk takugatsani (nalunaikkutak Kulâni 
talippiani tigikKumi).  Atuttaugatsait sakKiniattut atuniallutit “atuttaugunnatut.” 

Pauktuutit pikKujijut atugiaKangitut “Inuit” atuttaugiaKangituk Facebookkini TakujaugiaKangimata 
Atuttaugunnatuni Atugatsanillu. Atungâllutit “Ilannât: ubvalu “Ilannât Ilannâget” atugialinni. 
Imailingagajattut:

 ÂkKisisimagaluaguvit takujaugiaKangitumik Facebookkini, pimmagiuvuk suli 
 ilisijutsauvutit sunanik pisittotigingitannik.  Pitsialugit asitit pitsiataugumagusittut 
 takungaKattanianginavit Kanuk uKautjigaluaguvit ubvalu atuKatigegaluagutsi 
 Kaujigatsanik ubvalu adjinguanik.

Inosuttuit (jârilet 13-18)

Kagitaujatigut tamânenginnaniattuk
IliukKaigiamik takutitsigiamillu Kagitaujatigut sollu sananguataumajut. IsuKangitumut. Pejaugunnatut, 
tâvatuak amiakkuKainnatut. Unuttunik uivisâgutiKavuk inosilluasiami pitjutautillugu inuit ilisiKattamata 
Kagitaujanut. kinatuinnamut adjiliuttaugunnatut (adjinguat takutsauninginni ilijausimajut Kagitaujanut) 
ilijausimajut takujaugunnatillugit atuttauKataullutillu pejausimagalualippata.

kinatuinnak Kinigunnatuk ilisimajannik Kagitaujamut. TakujaukKungitatit pitsatujoppata, 
uKinnisaugunnatut takutsauningit. Suliatsamillitauk Kiniliguvit? AngajukKâmut Kinijaudlaliguvillitauk 
Kagitaujakkut? Takugajattut takugatsaungitunik adjinguanik ilisimajanning? Piungitunik uKausinik 
takugajatton? Kagitaujak inunnut atuttaugunnatuk, ammalu ilonnatik atuKattajatit Kagitaujatigut 
ilonnainut isumagijaugialet ilinganninginnik inunnut.

Paigilaugit imminik Kagitaujatigut 
ilannik ilannânillu
IlauKatauguvit atautsimut ubvalu hontanut inunnut, Kanutuinnak pigiaKavutit imminik paigillutit 
Kagitaujatigut. IlauKatauguvit asinut, pitaKagiaKammijut pitsatujunik takujaugiaKangitunik 
atuttaugunnatunik. kinatuinnak atuKatigijait paigijaugutiKangipat piusiminik inunnut, 
uKautigunnatatit misitjikut. Atânejuk allasimajuk atugunnatait misitjigillugu. Atulaugit 
asiangutitsigiamut misitjimik namminigilillugu:

Ai,
Misitjigumavagit takujaugiaKangitumik kappiasugama Kanuk Kaujigatsanik 
iliukKaiKattamangâppit Kagitaujatigut.  KinikKauvunga atinnik ammalu pilukattaugekkutinnik 
Facebookkimi sakKiKattajuk. PilukattauKungilagit ammalu Kuviasullutit!  Kanuttovunga 
pitsatunitsamik âkKisikKulutit takujaugiaKangitunik Facebookkimi pilukattaunianginavit 
Kagitaujatigut, ammalu piungitulingimagillutit inoKatinnik Kagitaujatigut. ÂkKisilaukKunga 
pitsatunittâgiadlugit atuttaugunnatut, paigijaugiamut Kagitaujattigut ilaget ilannâgellu.  
Ajunnangituk tamanna pigianga, IkajugunnaKagit!

Pisittungitollutit!
Pisimavutit pigunnatannik imminik paigigiamik Kagitaujatigut. Nigiuvunga pejaisimaninnik 
Kaujigatsanik inunnut, petsimajatit namminik adjinguannik Kaujigatsanillu. Apitsusimagavit asinnik 
ikajuttaugiamik ammalu taikkua pilukattautailiKullugit. Pisittungitollutit? Piujunik âkKisuivutit. Suli 
Kanuingilak aillutit angajukKâmut ubvalu inummagimmut uKâlaKatigigiangit. Apitsunginnalutit 
Kanuk takujaugiaKangitut pilukâttautailigajammangâta pitsatujollutillu Kagitaujatigut. Takuguvit 
piugingitannik, nalunaikkusillugu ubvalu Kaujijautillugu.

Cybertip.ca !
AulatauKattajuk Canadamiunut Suguset PaigijaukKulugit ammalu pilukattautailigiamut 
Kaujititsiutik ammalu Kanuk ikajuttaugunnamangâta Kagitaujatigut Kaujititsigutik 
uivisâlukattaunitsangit suguset.

https://www.cybertip.ca/app/en/Internet_safety

